
GOUVÈNÈ CUOMO ANONSE 17 MILYON DOLA NAN FINANSMAN FEDERAL POU 
RANFÒSE SEKIRITE POU ÒGANIZASYON SAN BI LIKRATIF YO K'AP FÈ FAS AK 

GWO RISK TEWORIS  
  

Finansman pral ede òganizasyon san bi likratif yo ranfòse sekirite etablisman ak 
preparasyon an jeneral  

  
Jodi a Gouvènè Andrew M. Cuomo te anonse yo te akòde plis pase 17 milyon dola nan 
finansman federal bay 178 òganizasyon san bi likratif k'ap fè fas a yon risk teroris 
ogmante pou ranfòse sekirite enstalasyon yo ak amelyore preparasyon jeneral yo. 
Finansman sa a, ki te founi pa Ajans Federal pou Jesyon Ijans (Federal Emergency 
Management Agency, FEMA) atravè Pwogram Sibvansyon pou Sekirite Òganizasyon 
San Bi Likratif (Nonprofit Security Grant Program), k'ap afekte nan New York atravè de 
prim separe - 12.7 milyon dola pou òganizasyon nan Zòn Metwo Vil New York ak 4.3 
milyon dola pou òganizasyon yo nan tout rès eta a. Divizyon Sekirite Teritwa ak Sèvis 
pou Ijans yo (Division of Homeland Security and Emergency Services, DHSES) nan 
Eta New York jere pwogram sa yo nan kolaborasyon etwat avèk entèvenan lokal yo.  
  
"Kansè krim rayisans ak divizyon ap pwopaje atravè peyi sa a bay repiyans a valè 
divèsite ak enklizyon ki chè pou nou nan Eta New York", Gouvènè Cuomo te deklare. 
"Finansman sa a baze sou efò New York te deja kòmanse pou ede sekirize kominote 
yo kont rayisans epi li pral pèmèt òganizasyon yo nan tout eta a asire ke yo pwoteje 
kont moun k'ap chèche fè mal."  
  
Nan tout peyi a, yo ap founi yon total de 90 milyon dola nan Pwogram Sibvansyon pou 
Sekirite Òganizasyon San Bi Likratif yo nan Ane Fiskal 2020 an. Nan kantite lajan sa a, 
yo te rann 50 milyon dola disponib nan finansman pou òganizasyon san bi likratif ki 
sitiye nan youn nan Inisyativ Sekirite Zòn Iben (Urban Areas Security Initiative, UASI) 
ki deziyen zòn iben ki gen gwo risk. Yo te rezève rès 40 milyon dola pou jiridiksyon ki 
an deyò zòn UASI deziyen yo.  
  
Nan New York, zòn iben ki gen gwo risk UASI deziyen nan eta a se Zòn Metwo Vil 
New York la. Espesyalman, sa gen ladan Vil New York, ansanm ak Konte 
Westchester, Nassau ak Suffolk. An 2020, New York mennen nasyon an nan alafwa 
finansman total ak kantite prim nan yon zòn ki deziyen pa UASI ak 12.7 milyon dola yo 
ap akòde a 130 òganizasyon san bi likratif. Rès 4.3 milyon dola nan finansman federal 
la pral atribiye ak 48 òganizasyon san bi likratif nan tout rès eta a.  



 

 

  
Komisè Depatman Sekirite Teritwa ak Sèvis Ijans Eta New York la, Patrick A. 
Murphy te deklare, "Kòm yon pati nan istwa long New York nan anbrase ak fè 
pwomosyon pou divèsite, nou kontinye konbat menas ki viz moun ak òganizasyon yo 
tou senpleman akoz kilti yo ak kwayans yo. Sepandan, gras a finansman sa a, moun ki 
arisk yo pral kapab jwenn aksè ak resous sekirite enpòtan pou asire yo ke yo pwoteje 
pandan y'ap kontinye bon travay yo k'ap ede amelyore kominote yo".  
  
Depans admisib yo enkli:  
  
Planifikasyon:  

• Plan Jesyon Risk Sekirite yo  
• Kontinite Plan Operasyon yo  
• Plan Repons yo  

  
Ekipman/Pèsonèl:  

• Ekipman amelyorasyon sekirite fizik  
• Sistèm espeksyon ak sistèm tès depistaj  
• Pèsonèl Sekirite sou Kontra a  

  
Fòmasyon:  

• Fòmasyon sou tirè aktif  
• Fòmasyon sou Sekirite pou anplwaye yo, oswa manm/kongregasyon an  

  
Egzèsis:  

• Egzèsis repons yo  
  
Finansman federal sa a pral ranfòse efò kontinyèl ke Gouvènè Cuomo mennen pou 
asire lekòl ki pa piblik ak sant kiltirèl yo, ki gen ladan enstitisyon ki baze sou relijyon yo, 
gen resous yo bezwen pou pwoteje yo kont menas krim rayisman. Deja, yo akòde yon 
total 25 milyon dola nan finansman eta a bay plis pase 500 òganizasyon atravè 
Pwogram Sibvansyon Sekirize Kominote yo Kont Krim Rayisans (Securing 
Communities Against Hate Crimes Grant Program) Gouvènè a.  
  
Enfòmasyon sou Divizyon Sekirite Teritwa ak Sèvis Ijans  
Divizyon Sekirite Teritwa ak Sèvis pou Ijans yo nan Eta New York la bay direksyon, 
kowòdinasyon ak sipò pou efò pou nou prevni, pwoteje kont, prepare pou, reponn ak, 
epi rekipere apre atak teworis ak lòt katwastwòf natirèl ak katastwòf imèn yo, menas 
yo, ensandi ak lòt ijans yo. Pou jwenn plis enfòmasyon, ale sou paj Facebook DHSES, 
swiv @NYSDHSES sou Twitter, oswa Instagram, oswa ale sou dhses.ny.gov.  
  

###  

https://www.governor.ny.gov/apply-securing-communities-against-hate-crimes-grant-program
http://www.dhses.ny.gov/
https://protect2.fireeye.com/v1/url?k=71de4de8-2f6e12ea-71dcb4dd-ac1f6b44fec6-a05fcfc5c698ebf9&q=1&e=21b68283-9e04-4d11-840e-963f13414313&u=https%3A%2F%2Fwww.facebook.com%2FNYSDHSES
https://twitter.com/NYSDHSES
https://www.instagram.com/nysdhses/?hl=en
http://www.dhses.ny.gov/


 

 

  

 
Lòt nouvèl disponib sou sit www.governor.ny.gov 

